
IT-TALB                                

Id-19-il Ħadd taż-Żmien Ordinarju Sena C                                                  19 t’ Ottubru 2013
1.0
Sirna bla sabar.  Ma nafux nistennew.  Irridu kollox f'hakka t'għajn.  Din l-imġieba tidher ukoll fit-talb.  
It-talb individwali u t-talb flimkien (komunitarju) qegħdin isiru aktar diffiċli llum, speċjalment fost it-tfal u ż-żgħażagħ.  Ghaliex?
a. L-ewwel raġuni:  għaliex it-talb jissoponi t-twemmin f'Alla  u hawn ħafna nsara li jemmnu f'Alla iżda jgħixu ħajja indifferenti, mingħajr rabtiet ta' ħbiberija m'Alla, ħlief meta jinqala' xi saram jew niġu darna mal-ħajt.

b. It-tieni raġuni: għaliex hawn nies illi fit-talb ma jfittxux kif għandhom jaddattaw rwieħhom għar-rieda t'Alla, iżda jistennew illi fit-talb jikkontrollaw lil Alla u jieħdu kull ma jridu.
c. It-tielet raġuni: għaliex nibżgħu mis-skiet intern biex ma nintebħux bl-irkejjen mudlama ta' ħajjitna.

d. Ir-raba' raġuni:  għaliex ma napprezzawx biżżejjed il-ġmiel t'Alla, jiġifieri, kemm Alla huwa qrib tagħna, jimxi magħna u huwa mxennaq għal ħbiberija intima tagħna.  

Huwa sogru kbir illi ngħixu mingħajr skop f'ħajjitna, mingħajr kuntatt m'Alla jew b'kuntatt superfiċjali.  Alla huwa n-nixxija tal-umanità tagħna.

